
				Гэта старонка не была вычытаная
На самым беразе возера, бліжэй да яго заходняга краю, відаць былі даўгія земляныя валы і нізкія пабудовы крэпасці Уільям-Генры. Хвалі абмывалі фундамент двух невысокіх бастыёнаў, а глыбокі роў і вялікае балота ахоўвалі астатнія бакі і вуглы форта. Вакол умацаванняў лес быў высечаны, але ўсе астатнія часткі малюнка прырода агарнула зялёнай аслонай, за выключэннем тых месц, дзе празрыстыя воды былі прыемнымі для вачэй або грозныя скалы ўзнімалі свае аголеныя галовы. Перад крэпаснай лініяй відаць былі паасобныя вартавыя; за сценамі падарожнікі ўбачылі салдат, якія яшчэ драмалі пасля бяссоннай ночы. На паўднёвым усходзе у непасрэдным суседстве з фортам, размяшчаўся ахаваны траншэямі лагер; ён быў размешчаны на скалістым узвышшы, якое з’яўлялася значна больш зручным месцам для крэпасці. Сакалінае Вока паказаў сваім спадарожнікам той атрад, які пакінуў Гудзон адначасова з маёрам і яго спадарожнікамі. Крыху на поўдзень з лесу ўзнімаўся цёмны дым; відавочна, там заселі значныя сілы ворага.

Аднак, маладога афіцэра больш за ўсё цікавіла тое, што ён бачыў на заходнім беразе возера. На паласе зямлі, якая яму здавалася вельмі вузкай для вялікага атрада, але па сутнасці займала некалькі соцень ярдаў, цягнучыся ад Гарыкана ў бок падножжа гор, бялелі палаткі вялікага лагера. Батарэі высунуліся наперад, і якраз у той час, калі падарожнікі глядзелі на гэты малюнак, які падобна да карты рассцілаўся пад іх нагамі,

				 Апошняе змяненне старонкі адбылося 19:59, 30 снежня 2022.
	Матэрыял даступны на ўмовах CC BY-SA 4.0, калі не пазначана іншае.

